
ОСНОВНИОТ СУД ГЕВГЕЛИЈА, преку стечајниот судија Тодорка Цилковска Димова, постапувајќи по предлогот  за отворање на стечајната постапка  поднесен од доверителот СИЛК РОУД БАНКА АД Скопје како предлагач , над должникот Друштво за транспорт, производство, трговија и услуги ПЛАНУМ ТРАНСПОРТ увоз-извоз ДОО Богданци на рочиштето заради расправање на условите за отворање на стечајна постапка, во присуство  на полномошникот на предлагачот,Марија Пешевска дипломиран правник вработена кај предлагачот, привремениот стечаен управни Звонко Караманов од Гевгелија и полномошникот на должникот адвокат Филип Стојковски со заменичко полномошно од адвокат Сања Трајановска од Адвокатско друштво МЕНКИНОСКИ Скопје, на ден 09.04.2021 година , го донесе следното: 

Р Е Ш Е Н И Е

   
Предлогот на предлагачот СИЛК РОУД БАНКА АД  од Скопје  за отварање на стечајна постапка над должникот Друштво за транспорт, производство, трговија и услуги ПЛАНУМ ТРАНСПОРТ увоз-извоз ДОО Богданци,  СЕ УСВОЈУВА.


СЕ ОТВАРА  стечајна постапка над должникот Друштво за транспорт, производство, трговија и услуги ПЛАНУМ ТРАНСПОРТ увоз-извоз ДОО Богданци со седиште на ул.„Воденска бр“.31 Богданци, со трансакциска сметка бр.300310000016462 при Комерцијална банка Скопје, ЕМБГ 6351905, ЕДБ 4006008501710 и шифра на дејност 49.41- Товарен патен транспорт, 09.04.2021 година , во 11,55 часот.


ЗА СТЕЧАЕН УПРАВНИК се именува  лицето Звонко Караманов овластен стечаен управник од Гевгелија ,ул:„Слободан Митров Данко“ бр.57, број на телефон 070-990-211, E-mail :z.karamanov_stecaj@yahoo.com., кој дејноста ја врши како ТП Галеб ТСЗА Звонко Митко Караманнов стечаен управник.. 

      
СЕ ПОВИКУВААТ доверителите да ги пријават своите побарувања, како и своите разлачни права на подвижните предмети и правата на должникот , како и разлачните права на недвижностите  на должникот што не се запишани во јавните книги, односно разлачните права на недвижностите што се запишани во јавните книги ,да назначат на кои предмети постои разлачно право, начинот и основот на засновање на тоа право, како и средствата за обезбедување на побарувањата, во рок од 15 дена од објавувањето на решението  во „Службен весник  на Република Северна  Македонија “,на адреса на  стечајниот управник, со приложена уплатница од 480,00 денари судски такси Трезорска сметка 100000000063095 НБРСМ, уплатна сметка 840-115-03338 пригодна шифра 722211-00.

      
СЕ ПОВИКУВААТ должниците на стечајниот должник  да ги исполнат своите обврски  што ги имаат спрема должникот на стечајниот управник.


СЕ ОПРЕДЕЛУВА отворањето на стечајната постапка над стечајниот должник да се запише во трговскиот регистар при ЦР на РСМ и во јавните книги во кои се запишани правата на недвижностите, кои се должни по службена должност врз основа на доставените решенија да го забележат отврарањето на стечајната постапка. и другите соодветни регистри.


СЕ ЗАКАЖУВА рочиштето за испитување на побарувањата -испитно рочиште за 08.06.2021 година во 10,00 часот во судница бр.4 на Основен суд Гевгелија .

      СЕ ЗАКАЖУВА собрание на доверители на кое, врз основа на извештајот на стечајниот управник, ќе се одлучува за натамошниот тек на стечајната постапка -извештајно собрание  за 08.06.2021 година, во 10,30 часот, во судница бр.4 на Основен суд Гевгелија.

           Да се известат доверителите со оглас за отворање на стечајната постапка, кој се објавува на огласна табла на судот, во „Службен весник на Република Северна Македонија“, како и во два дневни весника кои се дистрибуираат на територијата на Република Северна Македонија, а решението да се достави до Централен регистар на РСМ и АКН Гевгелија.

О Б Р А З Л О Ж Е Н И Е


 Доверителот како предлагач, со предлог доставен до овој суд наведе дека се исполнети условите за отворање на стечајата постапка над должникот .Наведе дека има побарување спрема должникот кое не му е исплатено подолг временски период. Во таа смисла достави солемнизација на приватна исправа договор за продажба на побарување со својство на извршна исправа ОДУ бр.1603/18 од 28.09.2016 година на нотар Ана Бршнарска Скопје и каматна листа од 06.02.2020 година и со тоа го направи веројатно тврдењето дека должникот е неспособен да го изврши плакањето -инсолвентен, бидејки не може да ги намири пристигнатита парични обврски во рок од 45 дена од денот на нивното пристигнување. Воедно заедно со предлогот до Судот достави  и информација за тоа колку денови должникот не ги исплатил доспеаните побаривања од својата сметка издадена од Централниот регистар на РСМ, согласно членот 5 став 4 од Законот за стечај.  

        Постапувајки по предлогот за отворање на стечајната постапка, откако предлагачот навремено го уплати авансот за водење на претходната постапка.Судот во смисла на членот 54 од Законот за стечај донесе решение СТ.бр.2/20од 20.02.2020 за поведување на претходна постапка за утврдување на причините за отворање на стечајната постапка,а со истото решение определи и мерки за обезбедување согласно чл.58 ст.2 точки 1,2,3 и 4 од Законот за стечај.

        На рочиштето заради изјаснување по предлогот за отворање на стечајната постапка предлагачот остана во се како во предлогот и побара да се отвори стечајната постапка. 


Полнонмошникот на должникот наведе дека не се исполнети усовите за отварање на стечајна постапка над должникот од причина што пред Основен граѓански суд Скопје се води постапка за укинување на потврдата на извршност на склучениот договор за купопродажба на побарување кој во самата содржина не содржи извршна клаузула, која е ставена од страна на нотарот  ,а кој е основа за поведување на стечајна постапка, а должникот во својата книговодтсвена евиденција го нема евидентирано побарувањето на доверителот.


Привремениот стечаен управник наведе дека останува на наводите дадени во извештајот за постоење на причини за отварање на стелчајна постапка над должникот Друштво за транспорт,производство, трговија и услуги ПЛАНУМ ТРАНСПОРТ увоз-извоз ДОО Богданци , поднесен до Основен суд Гевгелија на 14.08.2020  година и дополнителните извештаи од 09.12.2021,12.01.2021 и 09.03.2021 година ,а бидејќи должникот подолг временски период е инсолветнтен и има неизмирени обврски кон доверителите, а од друга страна поседува недвижен и подвижен имот како и ненаплатени побарувања од кој може да се формира стечајна маса , а исто така има неизмирени обврски кон доверителот односно кон подносителот на предлогот за отварање на стечајна постапка  СИЛК РОУД БАНКА АД  од Скопје предложи над имотот на должникотДруштво 

за транспорт,производство, трговија и услуги ПЛАНУМ ТРАНСПОРТ увоз-извоз ДОО Богданци , да отвори стечајна постапка во согласност со одредбите на чл.64 од Законот за стечај.

    
По однос на наводите на должникот дека истиот во својата книговодствена евиденција го нема книжено побарувањето на доверителот наведе дека должникот ова побарување го книжел на име на извршителот каде се спроведува извршувањето.


Судот ги изведе предложените докази и тоа изврши увид во солемнизација- потврдување на приватна исправа договор за продажба на побарување со својство на извршна исправа ОДУ-1603/18 од 28.9.2018 година на нотар Ана Брашнарска Скопје, договор за продажба на побарување од 28.09.2018 година помеѓу доверителот и должникот, солемнизација на договор за хипотека ОДУ.бр.467/16 од 23.8.2016 година на нотар Горги Николов, договор за долгорочен кредит од 24.8.2016 година заведен кај доверителот под бр.07083-236/2, Анекс бр.1 заведен кај доверителот под бр.07083-238/2-1 од 28.10.2008 година, Анекс бр.2 заведен кај доверителот под бр.07083-238/2-2 од 23.12.2009 година, договор за долгорочен кредит бр.07083-410/2 од 7.6.2007 година заведен кај доверителот, Анекс бр.1 бр.07083-410/2-1 од 28.10.2008 година заверен кај доверителот, договор за реструктуирање на кредити заверен кај доверителот под бр.07083-983/2 од 12.1.2010 година, договор за одобрување на рамковен револвинг кредит -лимит врз основа на заложно право врз недвижен имот-хипотека заверен кај доверителот под бр.07-2276/1 од 11.8.2006 година,  потврда Р.бр.243/06 од 31.7.2006 година на Основен суд Гевгелија , солемнизација на Анекс бр.1 кон договор за хипотека со својство на извршна исправа ОДУ-517/06 од 4.10.2006 година на нотар Горги Николов од Гевгелија, Анекс бр.1 бр.072627/1 од 26.9.2006 година заведен кај должникот, службена белешка И.бр.492/16 од 25.5.2017 година на изврфшител Љупчо Јованов Кавадарци, каматен лист бр.100900000043845 од 6.2.2020 година изготвен од доверителот, информација од 29.01.2020 годна од Централен регистар на РСМ за блокирана сметка на должникот, решение од 25.10.2019 година на Централен регистар на РСМ за доверителот, тековна состојба за доверителот од 25.10.2019 ог ЦР на РСМ,  тековна состојба за должникот од 29.01.2020 година од ЦР на РСМ,  извештај за економско финансиската состојба на должникот од 14.8.2020 година од привремен стечаен управник Звонко Караманов Гевгелија, изјава за пристигнатост на извршна исправа од доверителот бр.03815/1 од 22.2.2019 година до нотар Ана Бршнарска Скопје со барање на ставање на печат на извршност, налог за извршување од сметка на должник И.бр.599/2019 од 27.02.2019 година на извршител Моника Муча од Скопје, барање за извршување од двоерител до извршител Моника Муча бр.03-851 од 25.2.2019 година, барање за исправка на техничка грешка од должникот преку полномошник до нотар Ана Бршнарска од 12.3.2019 година, исправка на техничка грешка оОДУ.бр.1603/18 од 12.3.2019 година на нотар Ана Бршнакрска Скопје, известување од нотар Ана Бршнарска до извршител Моника Муча од 28.3.2019 година, приговор против неправилности сторени при извршување на постапката И.бр.599/2019 од 27.02.2019 година од должникот до Основен суд Скопје2,  решение ППНИ-247/19 од 17.4.2019 година на Основен суд Скопје 2 Скопје,  заклучок за делумно запирање на извршување И.бр.599/2019 од 24.4.2019 година на извршител Моника Муча Скопје, жалба од изршител Моника Муча против решението ППНИ-247/19 од 17.4.2019 година на Основен суд Скопје 2 Скопје, одговор на жалба од должникот по поднесената жалба на извршител Моника Муча од 13.5.2019 година, одговор на жалба од Моника Муча против решение ППНИ-247/19 од 17.4.2019 година на Основен суд Скопје 2 Скопје од 13.5.2019 година, службена белешка на нотар Ана Бршнарска од 20.5.2019 година, налог за извршување И.бр.599/2019 од 24.7.2019 година на извршител Монка Муча,  кривична пријава до Основно јавно обвинителство за 

организиран криминал и корупција од 4.9.2020 година од должникот против доверителот и други, тужба со предлог за издавање на времена мерка од должникот против доверителот до Основен граѓански суд Скопје од 25.11.2020 година,  дополнување на извештај од 9.12.2020 година од привремен стечаен управник Звонко Караманов Гевгелија, тековна состојба за избришан субјект Бовекс ДОО увоз извоз Богданци од 3.12.2020 година, решение ТСЖ-1361/19 од 9.7.2019 година на Апелационен суд Скопје, решение ППНИ-334/19 од 20.05.2019 година на Основен суд Скопје 2 Скопје, решение ТСЖ-1466/19 од 14.8.2019 година на Апелационен суд Скопје, решение ППНИ-646/19 од 27.8.2019 година на Основен граѓански суд Скопје, решение ТСЖ-1821/19 од 25.10.2019 година на Апелационен суд Скопје, дополнување на извештај од 12.01.2021 година на привремен стечаен управник Звонко Караманов Гевгелија, известување за состојба на предмет И.бр.599/2019 од 25.11.2020 година на извршител Моника Муча од Скопје, известување од 22.12.2020 година на извршител Љупчо Јованов Кавадарци, имотен лист бр.100789 КО Богданци, пресуда СТ-ТС 10/16 од 22.11.2017 година на Основен суд Велес, пресуда ТСЖ-3/18 од 18.01.2018 година на Апелационен суд Скопје, дополнување на извештај од 9.3.2021 година на привремен стечаен управник Звонко Караманов Гевгелија, барање за постапување определување на привремена мерка од должникот ДООЕЛ Скопје врска КО.бр.2909/20 од 6.4.2021 година, и одговор од ОЈО Скопје КО.бр.2909/20 од 8.3.2021 година до полномошникот на должникот. ,по што ја утврди следната фактичка состојба.


Должникот Друштво за транспорт, производство, трговија и услуги ПЛАНУМ ТРАНСПОРТ увоз-извоз ДОО Богданци ,е основано на 15.04.2008 година и е запишан во трговскиот регистар при Центарлен регистар на РСМ  со ЕДБ 4006008501710 и ЕМБС 6351905. Должникот последен биланс на состојба (извештај за економско финансиската состојба ) има изготвено заклучно со 31.12.2019 година  


Од биланс на состојбата (извештај за финансиската состојба) заклучно со 31.12.2019 година должникот на кои се евидентирано средствата може да се заклучи дека должникот има евидентирано материјални средства во износ од 448.180,00 денари, од кои постројки и опрема во износ од 96.067,транспортни средства во износ од 332.100,00 денари и алат, погонски материјал и канцелариски материјал и мебел во износ од 20.013,00 денари и тековни средства во износ од 33.935.418,00 денари од кои побарувања од купувачи износ од 2.865.821,00 денари, побарувања за дадени аванси износ од 3.377.806,00 денари, побарувања од државата по основ на даноци износ од 762.118,00 денари, побарувања по дадени заеми износ од 24.743.128,00 денари,парични средства во износ од 1.049.800,00 денари,парични еквиваленти во износ од 30.750,00 денари. 


 Вкупната актива заклучно со 31.12.2019 година е во износ од 34.383.598,00 денари.


Пасивата на друштвото заклучно со 31.12.2019 година според биланс на состојбата (извештај за финансиската состојба)  изнесува 34.383.598,00 денари и тоа главнина и резерви 30.904.168,00 дена од кои основна главнина 525.500,00 денари, акумулирана добивка износ од 28.006.780,00 денари и добивка од деловна година 2.371.888,00 денари и обврски  во износ од 3.479.430,00 денари од кои обврски за аванси,депозити и кауции износ од 2.089.373,00 денари, обврски за даноци и придонеси на плата и надомести на плати износ од 72.812,00 денари, обврски кон вработените износ од 147.203,00 денари, тековни даночни обврски во износ од 578.506,00 денарии обврски по заеми и кредити износ од 591.536,00 денари.


Доверителот СИЛК РОУД АД Скопје за наплата на своето побарување по извршна исправа Солемнизација -потврда на приватна исправа ОДУ бр.1603/18 на нотар Ана 

Бршнарска Скопје на Договор за продажба на побарување бр.03-4398 од 28.09.2018 година повел постапка против должникот пред извршител Моника Муча Скопје,каде е заведен предметот И.бр.599/2018.


Должникот е запишан како сосопственик на недвижен имот во Имотен лист бр.100789 КО Богданци.


Согласно потврда бр.12.1.9-131/2 од 25.02.2020 година на МВР Гевгелија, должникот е евидентиран како сопственик на моторни возила и тоа:


ПМВ марка Форд тип TRANSIT  со рег бр.GE 1787 AC произведено 2000 година ,со последна регистрација до 28.06.2020 година и 


приклучно возило марка TRK тип 520 со регистарска ознака VE 105 UV,произведено 2000 година, со последна регистрација до 16.08.2017 година.


Сметката на  должникот  бр.300310000016462 при Комерцијална банка Скопје е блокирана повеќе од 45 дена.


Должникот е неспособен за плаќање подолго време и не може да ги измирува своите пристигнати обврски кон доверителите (кредиторите)


Како должникот поседува движен и недвижен имот од кој може да се формира стечајна маса, има ненаплатени побарувања, а од друга страна има неизмирени обврски кон доверителите (кредиторите) ,а со оглед дека не превзел соодветни мерки за да се подобри економско-финансиската состојба и се надмине неспособноста за плаќање ,како и да се намали неговата презадолженост, исполнети се условите за отврање на стечајна постапка .


При вака утврдена фактичка состојба, судот одлучил како во изреката на решението а поради следните причини: 

      Согласно член 5 став 1 в.в. член 51 ст.1 од Законот за стечај, стечај или реорганизација на стечајниот должник се спроведува кога се исполнети условите од овој закон, односно стечајниот  должник е неспособен за плаќање. Согласно член 5 став 2 од истиот закон, ќе се смета дека должникот е неспособен за плакање ако во период од 45 дена од која било негова сметка, кај кој било носител на платниот промет, не е исплатен износот што требало да биде исплатен врз основа на важечките основи за плакање.

             Судот во конкретниот случај од приложените писмени докази како и од  извештајот за постоење пруичини за отварање на стечајна постапка над должникот Друштво за транспорт, производство, трговија и услуги ПЛАНУМ ТРАНСПОРТ увоз-извоз ДОО Богданци , на привремениот стечаен управник   утврди дека се исполнети условите за отворање на стечајна постапка над должникот  бидејки истиот е инсолвентен односно не е состојба да ги намири пристигнатите обврски повеке од 45 дена. При таква состојба, следуваше да одлучи како во ставовите 1 и 2 од изреката на решението .Судот одлучи како во ставот 3 во изреката на решението согласно чл.31 став 3 од истиот закон на предлог на доверителот го именува стечајниот управник од листата на стечајни управници на овој суд.


Судот одлучил како во ставот 4,5,6,и 9 во изреката на решението согласно членот 69 став 3, 4, 5 и 6 од истиот закон. 

Судот одлучил како во став 7 и 8 во изреката на решението согласно членот 70 став 1 точки 1 и 2 од истиот закон. Објавувањето  и доставувањето на решението да се изврши согласно  чл. 71 и 72 од истиот закон.

ОСНОВЕН СУД ГЕВГЕЛИЈА, СТ.-2/20 од 09.04.2021 година

                                                                                                             Стечаен судија 

                                                                                               Тодорка Цилковска Димова с.р.


ПРАВНА ПОУКА:Против ова решение дозволена е жалба во рок од осум дена  од приемот ,преку овој суд до Апелационен суд Скопје.

Д.Н. 
- предлагачот, 


- за должник Адвокатско друштво Менкиноски Скопје 


- стечаен  управник Звонко Краманов


- Централниот регистар на РСМ, 


- АКН Гевгелија, 


- Комерцијална банка  АД Скопје, 

а оглас да се објави на  Огласна табла на судот, 
Службен весник на Република Северна Македонија“, два дневни весника кои се дистрибуираат на територијата на Република Северна Македонија.     

